
ՄՄ

ԱՆԱՆԻԱ ՍԱՆԱՀՆԵՑՈՒ «ՄԵԿՆՈՒԹԻՒՆ ՉՈՐԵՔՏԱՍԱՆ ԹՂԹՈՑՆ 
ՊՕՂՈՍԻ ԱՌԱՔԵԼՈՅՆ» ԳՈՐԾԻ ՄԻ ՆՈՐ ՁԵՌԱԳԻՐ (ԺԳ. ԴԱՐ)1

ՆԵՐԱԾՈՒԹՅՈՒՆ. ԱՆԱՆԻԱ ՍԱՆԱՀՆԵՑՈՒ  
«ՄԵԿՆՈՒԹԻՒՆ ՉՈՐԵՔՏԱՍԱՆ ԹՂԹՈՑՆ ՊԱՒՂՈՍԻ ԱՌԱՔԵԼՈՅՆ» 

 ԵՐԿԻ ՁԵՌԱԳՐԵՐԸ

Հա­յոց կա­թո­ղի­կոս­նե­րից շա­տե­րը հայ գրի եւ գրչու­թյան հետ սերտ 
առն­չու­թյուն ունե­ցող, գիտ­նա­կան ան­ձինք էին. նրան­ցից ոմանք թո­ղել են 
հա­րուստ գրա­կան-գի­տա­կան կամ թարգ­մա­նա­կան ժա­ռան­գու­թյուն, 
ոմանք եղել եր­կե­րի ստեղծ­ման կամ թարգ­մա­նու­թյան պատ­վի­րա­տու­ներ, 
շա­տերն էլ ընդ­հան­րա­պես ձե­ռագրա­կան ար­վես­տի զար­գաց­ման, ապա 
եւ գրքե­րի հրա­տա­րակ­ման հո­վա­նա­վոր-մե­կե­նաս­ներ: Քիչ բա­ցա­ռու­թյուն
նե­րը պայ­մա­նա­վոր­ված են կա՛մ ար­տա­քին խիստ ան­բա­րեն­պաստ հան
գա­մանք­նե­րով, կա՛մ ուղ­ղա­կի տվյալ­նե­րի ու փաս­տե­րի կո­րուստ-բա­ցա
կա­յու­թյամբ։
Պատ­մու­թյան մեջ ոչ միան­շա­նակ գնա­հա­տան­քի ար­ժա­նա­ցած կա­թո

ղի­կոս Պետ­րոս Գե­տա­դար­ձը (1019—1058 թթ.) եւս իր ներդ­րումն է ունե
ցել ժա­մա­նա­կի գի­տա­կան կյան­քում՝ մաս­նակ­ցե­լով դա­վա­նա­բա­նա­կան 
գրա­կա­նու­թյան հարս­տաց­ման գոր­ծին՝ գրե­լով շա­րա­կան­ներ, պատ­վի­րե
լով եր­կեր2: Նրա պատ­վե­րով է ԺԱ. դա­րի ակա­նա­վոր մա­տե­նա­գիր Անա

1*  Ստացվել է՝ 1.06.2025, գրախոսվել է՝ 6.06.2025։ Էլ. հասցե՝ knarbanaser@gmail.com։
2  Տե՛ս Պ .   Խ ա չ ա տ ր յ ա ն , Հայ հին գրա­կա­նու­թեան մա­տե­նա­գի­տու­թիւն, Եր­եւան, 2016, 

էջ 442—3 (հա­ջոր­դիվ տր­վում են միայն այն մա­տե­նա­գի­տու­թյուն­նե­րը կամ աշ­խա­տու­թյուն­նե
րը, ո­րոնք ներ­կա­յաց­ված չեն Պ. Խա­չատ­րյա­նի այս գոր­ծում, բայց ու­նեն Պետ­րոս Գե­տա­դար­ձի 
մա­սին հոդ­ված), Ե .  Դ  ո ւ ր յ ա ն , Ամ­բողջ եր­կեր, Ե­րու­սա­ղէմ, 1933, էջ 179—180, Ն .   [ ա ր ք ] ե պս  . 
Պ ո ղ ա ր ե ա ն , Հայ գրող­ներ, Ե­րու­սա­ղէմ, 1971, էջ 177—179, R .  W.   Thom son , A Bibliography of 
Classical Armenian Literature to 1500 AD, Brepolis - Turnhout, 1995, էջ 188, R. W. Thomson, Supplement 
to a Bibliography of Classical Armenian Literature to 1500 AD: Publications 1993—2005, Le Museon, tome 

նիա Սա­նահ­նե­ցին3 ստեղ­ծել իր նշա­նա­վոր գոր­ծե­րից 2-ը՝ «Մեկ­նու­թիւն 
չո­րեք­տա­սան թղթոցն Պօ­ղո­սի»-ն եւ «Հա­կա­ճա­ռու­թիւն ընդ­դէմ եր­կաբ
նա­կաց»-ը: Թեեւ Սա­նահ­նե­ցու կեն­սագրու­թյու­նից շատ բան հայտ­նի չէ, 
սա­կայն գի­տենք, որ միջ­նա­դա­րում նա բա­վա­կա­նին ճա­նաչ­ված էր իր 
աշ­խա­տու­թյուն­նե­րով, հատ­կա­պես՝ Պո­ղո­սի թղթե­րի մեկ­նու­թյամբ: Այդ է 
վկա­յում այն հան­գա­ման­քը, որ ԺԵ. դա­րից հայ մա­տե­նագրու­թյան մեջ 
գո­յու­թյուն ունե­ցող մա­տե­նա­գի­տա­կան բնագ­րե­րում4 Անա­նիա Սա­նահ
նե­ցին նախ եւ առաջ հի­շա­տակ­վում է հենց այս աշ­խա­տու­թյամբ, ինչ­պես՝ 
«Անա­նիա վար­դա­պետն ի Սա­նա­հին վա­նացն, այր մտա­ւոր եւ հան­ճա­րեղ, 
գի­տող տո­մա­րա­կան ար­հես­տին, էր ի ժա­մա­նակս Պետ­րոս կա­թո­ղի­կո­սին, 
եւ հրա­մա­նաւ նո­րին ի մի հա­ւա­քեալ զբանս Եփ­րե­մի, եւ զՅո­հան­նու Ոս
կե­բե­րա­նին, զԿիւր­ղի, եւ այլ սրբոց, զչո­րեք­տա­սան թուղթս Պօ­ղո­սի առա
քե­լոյն արա­րեալ հա­մա­ռօտ վասն դիւ­րա­հա­սու­թեան ըն­թեր­ցո­ղաց»5 կամ 
«Մէկ Պօ­ղո­սի առա­քե­լոյ ԴԺ. թուղթ՝ յԱ­նա­նիա­յէ վար­դա­պե­տէ Սա­նահ­նին 
հա­մա­ռօ­տեալ զՈս­կե­բե­րա­նին եւ զԵփ­րե­մին»6: Այս աշ­խա­տու­թյու­նը մի 
խմբա­գիր մեկ­նու­թյուն է, որն Անա­նիա Սա­նահ­նե­ցին կազ­մել է՝ իրար հյու
սե­լով հատ­ված­ներ Հով­հան Ոս­կե­բե­րա­նի, Եփ­րեմ Ասո­րու, Կյու­րեղ Աղեք
սանդ­րա­ցու եւ այլ հայ­րե­րի՝ Պո­ղո­սի թղթե­րի մեկ­նու­թյուն­նե­րից7:
Մեկ­նու­թյու­նը գրվել է 1055 թվա­կա­նին՝ «հրա­մա­նաւ Պետ­րո­սի կա­թո

ղի­կո­սի, ի Շ. եւ Դ. թուա­կա­նին Հա­յոց»8: Բնօ­րի­նա­կը չի պահ­պան­վել, գոր
ծը մեզ է հա­սել հե­տա­գա­յի ըն­դօ­րի­նա­կու­թյուն­նե­րով, ընդ որում՝ մին­չեւ 
ԺԹ. դա­րը ըն­դօ­րի­նակ­ված լի­նե­լու հան­գա­մանքն ինք­նին այս աշ­խա­տան

120 — Fasc. 1—2, Louvain-La-Neuve, 2007, էջ 180, Մա­տե­նա­գիրք հայոց, ԺԱ. դար, հտ. ԺԷ., Եր
եւան, 2016, էջ 11—78:

3  Տե՛ս Պ .  Խ ա չ ա տ ր յ ա ն , նշ. ա­շխ. (հա­ջոր­դիվ տր­վում են միայն այն մա­տե­նա­գի­տու­թյուն
նե­րը կամ աշ­խա­տու­թյուն­նե­րը, ո­րոնք ներ­կա­յաց­ված չեն Պ. Խա­չատ­րյա­նի այս գոր­ծում, բայց 
ու­նեն Ա­նա­նիա Սա­նահ­նե­ցու մա­սին հոդ­ված)., էջ 32—35, Ե .  Դ  ո ւ ր ե ա ն , նշ. ա­շխ., էջ 190, 
Ն .   ե պս  .  Պ ո ղ ա ր ե ա ն , նշ. ա­շխ., էջ 185—186, Հ .  Ք  յ ո ս ե յ ա ն , Նե­րա­ծու­թյուն հայ ե­կե­ղե­ցա
կան մա­տե­նագրու­թյան, Եր­եւան, 2018, էջ 325—328, R .  W.  Thom son , A Bibliography…, էջ 97, 
R .  W.  Thom son , Supplement…, էջ 199 եւ այլն։ 

4  Տե՛ս Հ .  Ա  ն ա ս յ ա ն , Հայ­կա­կան մա­տե­նա­գի­տու­թյուն Ե­.—­ԺԸ. դդ., հտ. Ա., Եր­եւան, 1959, 
էջ XLVI, LVII—LXIII:

5  Նույն տե­ղում, էջ LX:
6  Նույն տե­ղում, էջ LXIII:
7  Հ . Ք  յ ո ս ե յ ա ն , Ա­նա­նիա Սա­նահ­նե­ցի. Ա­ստ­վա­ծա­բա­նա­կան բնագ­րեր, ու­սում­նա­սի­րու

թյուն­ներ, Ս. Էջ­միա­ծին, 2000, էջ 43։
8  Հայե­րեն ձե­ռագ­րե­րի հի­շա­տա­կա­րան­ներ. Ե.—ԺԲ. դա­րեր, աշ­խատ. Ա­րտ. Մաթ­եւո­սյա

նի, Եր­եւան, 1988, էջ 99:

քի ըն­դուն­ված եւ տա­րած­ված լի­նե­լու վկա­յու­թյուն­նե­րից է: Աշ­խա­տու
թյու­նը, բա­ցի զուտ մեկ­նո­ղա­կան գրա­կա­նու­թյան մեջ իր բո­վան­դա­կու
թյամբ նշա­նա­կա­լից լի­նե­լուց, հայ մա­տե­նագրու­թյան հա­մար կա­րեւոր է 
նաեւ մեկ այլ պատ­ճա­ռով. պա­րու­նա­կե­լով Հով­հան Ոս­կե­բե­րա­նի՝ Պո­ղո
սի թղթե­րի մեկ­նու­թյու­նից հատ­ված­ներ՝ այն ար­ժե­քա­վոր աղ­բյուր է Ոս
կե­բե­րա­նի այս գոր­ծի տար­բեր հատ­ված­նե­րի վե­րա­կանգն­ման հա­մար, 
այն դեպ­քում, երբ վեր­ջի­նիս հա­յե­րեն ամ­բող­ջա­կան տար­բե­րա­կը, ըստ 
էու­թյան, չի պահ­պան­վել, եւ Ոս­կե­բե­րա­նի այդ գոր­ծը վե­րա­կանգն­վում է 
հա­մա­ձայն զա­նա­զան ձե­ռագ­րե­րում, այդ թվում՝ Անա­նիա Սա­նահ­նե­ցու 
գոր­ծում եղած հատ­ված­նե­րի9:
Ըստ «Սուրբ Գրքի մեկ­նու­թյուն­նե­րի մա­տե­նա­գի­տու­թյուն» գրքի՝ գոր

ծը կա հե­տեւ­յալ ձե­ռագ­րե­րում՝
«Երու­սա­ղէմ 234, էջ 7ա—579 (1609 թ.)10

Երու­սա­ղէմ 254, էջ 1—589 (1523 թ.),
Երու­սա­ղէմ 260, էջ 7—768 (1596 թ.),
ՄՄ 2691, էջ 3ա—254ա (1618—1627 թթ.),
Երու­սա­ղէմ 523, էջ 1—556 (1684 թ.),
ՄՄ 1208, էջ 192ա—474բ (1739 թ.),
Զմմառ 455, էջ 14ա—300բ (ԺԸ. դ.),
Երու­սա­ղէմ 411, էջ 1—572 (նախ­քան 1811 թ.),
Երու­սա­ղէմ 261, էջ 1—356,
Երու­սա­ղէմ 560, էջ 3ա—735բ եւ այլն»11:
Փաս­տո­րեն, ըստ գրքի՝ ԺԱ. դա­րում ստեղծ­ված այս մեկ­նու­թյան մեզ 

հա­սած մինչ այժմ հայտ­նի օրի­նակ­նե­րից հնա­գույն­նե­րը ԺԶ. դա­րի են12:

9  Ման­րա­մասն տե՛ս Ա .   Վ ա ր դ ա ն ե ա ն , Ան­տիպ հա­տո­ւած­ներ Ոս­կե­բե­րա­նի Պաւ­ղո­սի մեկ
նու­թե­նէն, «­Հան­դէս Ամ­սօ­րեայ», 1912, թիւ 12, Վիեն­նա, էջ 730—740, 1913, թիւ 1—2, էջ 37—44, 
ար­տատպ­ված՝ Ա .  Վ ա ր դ ա ն ե ա ն , Դա­սա­կան մանր բնագ­րեր, հտ. Ա., Վիեն­նա, 1913, էջ 95—139, 
Ս .  Յ  ո վ հ ա ն  Ո ս կ ե բ ե ր ա ն . Ճառք, նշ­խարք, ի մեկ­նու­թեանց Սուրբ գրոց, աշ­խատ.՝ Հ. Քյո­սե­յա
նի, Ս. Էջ­միա­ծին, 2008, էջ 12—17, 424—463, Հ .  Ք  յ ո ս ե յ ա ն , Նո­րա­հայտ հատ­ված­ներ Հով­հան 
Ոս­կե­բե­րա­նի Պո­ղո­սի թղ­թոց մեկ­նու­թյան հայե­րեն թարգ­մա­նու­թյու­նից, «­Բան­բեր Մա­տե­նա
դա­րա­նի», Հմր 16, էջ 159—196:

10  Ձե­ռագրա­ցու­ցա­կում գր­չու­թյան թվա­կանն է 1603, տե՛ս Մայր ցու­ցակ ձե­ռագրաց Սր
բոց Յա­կո­բեանց, հտ. Ա, կազ­մեց՝ Ն .   ե պս  .  Պ ո ղ ա ր ե ա ն , Ե­րու­սա­ղէմ, 1966, էջ 644: 

11  Սուրբ Գր­քի հայե­րեն մեկ­նու­թյուն­նե­րի մա­տե­նա­գի­տու­թյուն, պատ­րաս­տե­ցին Ե զ ն ի կ 
ե պս  .  Պ ե տ ր ո ս յ ա ն , Ա .  Տ ե ր - Ս տ ե փ ա ն յ ա ն , Հա­յաս­տա­նի ա­ստ­վա­ծաշն­չային ըն­կե­րու­թյուն, 2002, 
էջ 106:

12  Ձե­ռագ­րե­րի թվար­կու­մից հե­տո կա «եւ այլն» նշու­մը, ին­չը տրա­մա­բա­նո­րեն նշա­նա
կում է, որ կան այլ օ­րի­նակ­ներ եւս։ Կար­ծում ե­նք, ե­թե այդ օ­րի­նակ­նե­րը լի­նեին ա­վե­լի հին 

ՄՄ 1320 ՁԵՌԱԳԻՐԸ՝  ԱՆԱՆԻԱ ՍԱՆԱՀՆԵՑՈՒ  
ԵՐԿԻ ՆՈՐ ՕՐԻՆԱԿ

Մաշ­տո­ցյան Մա­տե­նա­դա­րա­նի հա­յե­րեն մա­տյան­նե­րի ձե­ռագրա
ցու­ցա­կի՝ «Մայր ցու­ցակ հա­յե­րէն ձե­ռագրաց»-ի հա­մար մեր աշ­խա
տան­քի՝ հեր­թա­կան ձե­ռագ­րի նկա­րագրու­թյան առի­թով պարզ դար
ձավ, որ գո­յու­թյուն ունի այս գոր­ծի առա­վել վաղ ըն­դօ­րի­նա­կու­թյուն, 
որը ոչ միայն դուրս է մնա­ցել ձե­ռագրա­ցու­ցա­կը կազ­մող­նե­րի եւ հե
տա­գա­յի ուսում­նա­սի­րող­նե­րի հա­յաց­քից, այ­լեւ վրիպ­մամբ վե­րագր­վել 
այլ հե­ղի­նա­կի:
Ընդ­հան­րա­պես ձե­ռագ­րե­րի գի­տա­կան նկա­րագրու­թյու­նը, ձե­ռագրա

ցու­ցակ­նե­րի պատ­րաս­տու­մը եր­կու գլխա­վոր նպա­տակ ունեն.
ա.  պար­զել այս կամ այն ձե­ռագրա­կան հա­վա­քա­ծուի կամ մաս­նա

վոր սե­փա­կա­նու­թյուն հան­դի­սա­ցող ձե­ռագ­րե­րի քա­նա­կը, վի­ճակն ու 
բնու­թա­գի­րը՝ այդ­պի­սով գրան­ցե­լով եւ ար­ձա­նագ­րե­լով դրանց գո­յու­թյու
նը տվյալ վայ­րում եւ տվյալ ժա­մա­նա­կա­մի­ջո­ցում:
բ.  գի­տա­կան շրջա­նա­ռու­թյան մեջ դնել ձե­ռա­գիր մա­տյան­նե­րը՝ 

իրենց աղ­բյու­րա­գի­տա­կան, մա­տե­նա­գի­տա­կան, ար­վես­տա­բա­նա­կան, 
մշա­կու­թա­բա­նա­կան եւ այլ կող­մե­րով, ապա­հո­վել ուսում­նա­սի­րող­նե­րի 
եւ մա­տյան­նե­րի մի­ջեւ կա­պը:
Հա­յե­րեն ձե­ռագ­րե­րի նկա­րագրու­թյուն­նե­րի պատ­րաս­տու­մը 

եւ դրանց հրա­տա­րա­կու­մը, որ սկսվել է դե­ռեւս ԺԹ. դա­րից, մինչ օրս շա
րու­նակ­վում է: Շուրջ 200 տար­վա ըն­թաց­քում փոխ­վել են նկա­րագր­ման 
սկզբունք­նե­րը, կա­տա­րե­լա­գործ­վել, ման­րա­մասն են դար­ձել նկա­րագրու
թյուն­նե­րը, հա­վաք­վել է տար­բեր վայ­րե­րում պահ­վող ձե­ռագ­րե­րի մա­սին 
մեծ ծա­վա­լի տե­ղե­կու­թյուն­ներ: Այ­սօր ուսում­նա­սի­րող­նե­րի սե­ղա­նին են 
աշ­խար­հի տար­բեր վայ­րե­րում պահ­վող հա­յե­րեն ձե­ռագ­րե­րի գրե­թե բո
լոր՝ մեծ ու փոքր հա­վա­քա­ծու­նե­րի ձե­ռագրա­ցու­ցակ­նե­րը եւ ձե­ռագ­րե
րի վե­րա­բե­րյալ բազ­մա­տե­սակ հե­տա­զո­տու­թյուն­ներ13, իսկ նո­րա­գույն 

կամ ար­ժե­քա­վոր, մա­տե­նա­գի­տու­թյան կազ­մող­նե­րը կներ­կա­յաց­նեին նաեւ դրանք: Եվ ի­րոք, 
այս աշ­խա­տու­թյու­նը կա նաեւ ՄՄ 2692 ձե­ռագրում, ո­րի գր­չու­թյան ժա­մա­նակն է 1613 թ. 
(տե՛ս Մայր ցու­ցակ հայե­րէն ձե­ռագրաց Մաշ­տո­ցի ա­նո­ւան Մա­տե­նա­դա­րա­նի, հտ. Ը., խմ
բագր.՝ Գ .  Տ է ր - Վ ա ր դ ա ն ե ա ն ի , Եր­եւան, 2013, սյուն 1210)։

13  Bernard  Coul i e , Armenian Manuscripts: Catalogues, Collections, Libraries, Brepols, 2020. 
Հայե­րեն ձե­ռագ­րե­րի տար­բեր հա­վա­քա­ծու­նե­րի ձե­ռագրա­ցու­ցակ­նե­րի թվային օ­րի­նակ­նե­րը 
տե՛ս http://serials.flib.sci.am/matenagitutyun/test/index.html (6.06.2025):

մի­ջոց­ներն ու գոր­ծիք­նե­րը հնա­րա­վո­րու­թյուն են տա­լիս ավե­լի արագ 
գտնել ան­հրա­ժեշտ աղ­բյուր­նե­րը, կա­տա­րել տար­բեր հա­մե­մա­տու­թյուն
ներ եւ այլն: Այս ամե­նի շնոր­հիվ այ­սօր ար­վող նկա­րագրու­թյուն­ներն ու 
դրանց հի­ման վրա ուսում­նա­սի­րու­թյուն­ներն առա­վել ստույգ են, իսկ եր
բեմն հնա­րա­վոր է նաեւ նկա­տել ու ճշտել ան­ցյա­լում ար­ված այս կամ այն 
բաց­թո­ղումն ու վրի­պու­մը: Այս­պես եւ մեզ հա­ջող­վեց նկա­տել Անա­նիա 
Սա­նահ­նե­ցու՝ մինչ օրս ուսում­նա­սի­րող­նե­րի ու նկա­րագ­րող­նե­րի ուշադ
րու­թյու­նից վրի­պած ԺԳ. դա­րի ձե­ռա­գի­րը:
Խոս­քը Մա­տե­նա­դա­րա­նի Հմր 1320 ձե­ռագ­րի մա­սին է, որն ինչ­պես 

ձե­ռագ­րե­րի հա­մա­ռոտ նկա­րագրու­թյուն­նե­րը պա­րու­նա­կող «Ցու­ցակ ձե
ռագրաց Մաշ­տո­ցի անուան Մա­տե­նա­դա­րա­նի»-ում14, այն­պես եւ ար­դեն 
ըն­դար­ձակ նկա­րագրու­թյուն­նե­րը ներ­կա­յաց­նող «Մայր ցու­ցակ հա­յե­րէն 
ձե­ռագրաց»-ում15 նշված է իբ­րեւ ԺԱ. դա­րի մա­տե­նա­գիր Գեւորգ Կա­ղի16 
«Մեկ­նու­թիւն ԺԴ. թղթոցն Պօ­ղո­սի» աշ­խա­տու­թյուն: Թե­րեւս ձե­ռագրա
ցու­ցակ­նե­րի հե­տեւո­ղու­թյամբ էլ այն նույն հե­ղի­նա­կին է վե­րագր­ված 
նաեւ «Հա­յե­րեն ձե­ռագ­րե­րի հի­շա­տա­կա­րան­ներ. ԺԳ. դար» ժո­ղո­վա­ծու
ում17 եւ «Սուրբ գրքի հա­յե­րեն մեկ­նու­թյուն­նե­րի մա­տե­նա­գի­տու­թյուն» 
գրքում18: Այս ձե­ռա­գի­րը մի քա­նի ան­գամ հի­շա­տա­կել է նաեւ փ. գ. դ. 
Հա­կոբ Քյո­սե­յա­նը. մի դեպ­քում նա Հով­հան Ոս­կե­բե­րա­նի՝ Պո­ղո­սի թղթոց 
մեկ­նու­թյան նո­րա­հայտ հատ­ված­նե­րի հրա­տա­րակ­ման առի­թով որ­պես 
աղ­բյուր նշում է նաեւ այս ձե­ռա­գի­րը՝ առանց, սա­կայն, մաս­նա­վո­րեց

14  Ցու­ցակ ձե­ռագրաց Մաշ­տո­ցի ան­վան Մա­տե­նա­դա­րա­նի, հտ. Ա., կազ­մե­ցին Օ .  Ե  գ ա
ն յ ա ն ,  Ա .  Զ ե յ թ ո ւ ն յ ա ն ,  Փ .  Ա ն թ ա բ յ ա ն , խմ­բագր.՝ Լ .  Խ ա չ ի կ յ ա ն ի ,  Ա .  Մ ն ա ց ա կ ա ն յ ա ն ի , Եր
եւան, 1965, սյուն 525 («­Ցու­ցակ ձե­ռագրաց Մաշ­տո­ցի ան­վան Մա­տե­նա­դա­րա­նի» հա­տոր­ներն 
այ­սու­հետ՝ Ցու­ցակ ձե­ռագրաց):

15  Մայր ցու­ցակ հայե­րէն ձե­ռագրաց Մաշ­տո­ցի ա­նո­ւան Մա­տե­նա­դա­րա­նի, հտ. Դ., 
կազ­մե­ցին՝ Ա .  Ք  ե օ շ կ ե ր ե ա ն ,  Կ .   Ս ո ւ ք ի ա ս ե ա ն ,  Յ .  Ք  ե օ ս է ե ա ն , խմ­բագր.՝ Փ .  Ա  ն թ ա բ ե ա ն ի , 
Յ .  Ք  ե օ ս է ե ա ն ի ,  Ա .  Ղ  ա զ ա ր ո ս ե ա ն ի ,  տ .  Շ ա հ է  ք հ յ .  Հ ա յ ր ա պ ե տ ե ա ն ի , Եր­եւան, 2008, էջ 911—
916, («­Մայր ցու­ցակ հայե­րէն ձե­ռագրաց Մաշ­տո­ցի ա­նո­ւան Մա­տե­նա­դա­րա­նի» հա­տոր­ներն 
այ­սու­հետ՝ Մայր ցու­ցակ):

16  Տե՛ս Հ .  Ք յ ո ս ե յ ա ն , Նե­րա­ծու­թյուն հայ ե­կե­ղե­ցա­կան մա­տե­նագրու­թյան, Եր­եւան, 2018, 
էջ 395—396: Գեւորգ Կա­ղի գոր­ծու­նեու­թյան ժա­մա­նա­կաշր­ջա­նի ճշգրտ­ման վե­րա­բե­րյալ տե՛ս 
Գ .  Թ  ե ր զ յ ա ն , Գեւորգ Կա­ղի ժա­մա­նա­կաշր­ջա­նի ճշգրտ­ման փորձ, «­Բան­բեր Մա­տե­նա­դա­րա
նի», 2023, Հմր 36, էջ 54—60: 

17  Հայե­րեն ձե­ռագ­րե­րի հի­շա­տա­կա­րան­ներ. ԺԳ. դար, կազ­մեց՝ Ա ր տ .  Մ ա թ ե ւ ո ս յ ա ն , Եր
եւան, 1984, էջ 79 (այ­սու­հետ՝ ԺԳ. հիշ.):

18  Տե՛ս Սուրբ Գր­քի հայե­րեն մեկ­նու­թյուն­նե­րի մա­տե­նա­գի­տու­թյուն, պատ­րաս­տե­ցին Ե զ
ն ի կ  ե պս  .  Պ ե տ ր ո ս յ ա ն ,  Ա .   Տ ե ր - Ս տ ե փ ա ն յ ա ն , Հա­յաս­տա­նի ա­ստ­վա­ծաշն­չային ըն­կե­րու­թյուն, 
2002, էջ 107:

նե­լու բո­վան­դա­կու­թյու­նը19, մյուս դեպ­քում ձե­ռա­գի­րը կո­չում է «Պետ
րոս վար­դա­պե­տի կազ­մած խմբա­գիր մեկ­նու­թյուն (13-րդ դ.)20»: Վեր­ջին 
դեպ­քում նրան հե­տաքրքրում են այս ձե­ռագ­րի պատ­ճառ­նե­րը, որոնք 
նա քննում է Անա­նիա Սա­նահ­նե­ցու (ՄՄ 2692), Գեւորգ Կա­ղի (ՄՄ 7431), 
Գրի­գոր Աբա­սյա­նի (Վիեն­նա 47), Գրի­գոր Կո­ղո­նա­ցու (ՄՄ 3371) ձե
ռագ­րե­րի պատ­ճառ­նե­րի զու­գա­հեռ հա­մե­մա­տու­թյամբ։ Այդ հատ­վա­ծը 
բե­րենք բա­ռա­ցի. «Սա­կայն, ի տար­բե­րու­թյուն Պետ­րոս վար­դա­պե­տի 
կազ­մած խմբա­գիր մեկ­նու­թյան (13-րդ դ.) Գրի­գոր Աբա­սյա­նի կազ­մած 
(13-րդ դ.), ինչ­պես նաեւ՝ Գրի­գոր Կո­ղո­նե­ցու ըն­դօ­րի­նա­կած ձե­ռագ
րի (1646 թ.) պատ­ճառ­նե­րի, Գեւորգ Կա­ղի՝ Մեկ­նու­թյան մեջ զե­տեղ­ված 
պատ­ճառ­նե­րը ոչ միայն իրենց թվով զի­ջում են Սա­նահ­նե­ցու Մեկ­նու
թյան մեջ առ­կա (եւ, բնա­կա­նա­բար, նա­խորդ եր­կու­սում եղած) պատ
ճառ­նե­րին, այ­լեւ ունեն տար­բեր հեր­թա­կա­նու­թյուն»21: Փաս­տո­րեն՝ նա 
ՄՄ 1320-ն առան­ձին է դի­տար­կում Գեւորգ Կա­ղի եւ Անա­նիա Սա­նահ­նե
ցու գոր­ծե­րից։ Առա­ջին հա­յաց­քից տպա­վո­րու­թյուն է, որ Հ. Քյո­սե­յանն 
այս ձե­ռագ­րի բնա­գիրն առան­ձին մի նոր մեկ­նու­թյուն է հա­մա­րում՝ այն 
կո­չե­լով ձե­ռագ­րի ստա­ցող Պետ­րոս վար­դա­պե­տի22 անու­նով։ Սա­կայն հե
տա­գա շա­րադ­րան­քից պարզ է, որ նա քննու­թյան չի առել բուն մեկ­նու
թյու­նը, այլ խո­սե­լով մեկ­նու­թյու­նից, բա­վա­րար­վել է միայն պատ­ճառ­նե
րի հա­մե­մա­տու­թյամբ23։
Այս­պի­սով՝ եթե պա­տա­հա­բար չհան­գեինք ՄՄ 1320 ձե­ռագ­րին 

եւ  որոշ հան­գա­մանք­նե­րի բե­րու­մով չկաս­կա­ծեինք ու ման­րա­մասն 
քննու­թյան չառ­նեինք, այն այդ­պես էլ կհա­մար­վեր Գեւորգ Կա­ղի գործ: 

19  Հ .  Ք  յ ո ս ե յ ա ն , «­Բան­բեր Մա­տե­նա­դա­րա­նի», նշ. հոդվ., էջ 165:
20  Հ .  Ք յ ո ս ե յ ա ն , Ա­նա­նիա Սա­նահ­նե­ցի. Ա­ստ­վա­ծա­բա­նա­կան բնագ­րեր, ու­սում­նա­սի­րու

թյուն­ներ, Ս. Էջ­միա­ծին, 2000, էջ 45:
21  Նույն տե­ղում:
22  Ցու­ցակ ձե­ռագրաց, հտ. Ա., սյուն 525, Մայր ցու­ցակ, հտ. Դ., սյուն 911: 
23  Ը­նդ ո­րում, ՄՄ 1320 ձե­ռագ­րի պատ­ճառ­նե­րի է­ջա­հա­մար­նե­րը ո­րոշ դեպ­քե­րում բեր

ված են սխալ՝ նե­րա­ռե­լով նաեւ բուն մեկ­նու­թյան հատ­ված­նե­րը, օ­րի­նակ՝ «Սր­բոյն Եփ­րե­մի 
պատ­ճառ թղ­թոյն Հռո­մայ.»-ի է­ջե­րը նշել է 11բ—62բ, «Յով­հան­նու Ոս­կե­բե­րա­նի պատ­ճառ 
Բ. Կորն­թաց­ւոց»-ը՝ 124ա—63բ եւ այլն, տե՛ս նույն տե­ղում, էջ 46—47։

Հ. Քյո­սե­յա­նը իր մեկ այլ՝ «­Նե­րա­ծու­թյուն հայ ե­կե­ղե­ցա­կան մա­տե­նագրու­թյան» գր­քում 
(2018 թ.) Ա­նա­նիա Սա­նահ­նե­ցու՝ Պո­ղո­սի թղ­թե­րի խմ­բա­գիր մեկ­նու­թյան մա­սին խո­սե­լիս հի
շա­տա­կում է միայն 2 ձե­ռա­գիր՝ ՄՄ 2692 եւ 2691՝ նշե­լով. «ՄՄ 2692, 2691. այս միա­վոր­նե
րի հի­ման վրա մեկ­նու­թյանս քն­նա­կան բնա­գի­րը հանձն­ված է հրա­տա­րա­կու­թյան» (էջ 326): 
Վեր­ջերս մեր հարց­մանն ի պա­տաս­խան նա եւս հաս­տա­տեց, որ այս 2 ձե­ռագ­րի հի­ման վրա 
կազ­մած բնա­գի­րը պատ­րաստ է, սա­կայն դեռ տպագր­ված չէ:

Մեր նախ­նա­կան քննու­թյան առար­կա ձե­ռա­գի­րը, սա­կայն, այլ  էր24, 
որի հե­ղի­նա­կին ճշտե­լու ճա­նա­պար­հին հա­սանք մին­չեւ ՄՄ 1320 ձե
ռա­գիր եւ  ԺԱ.  դար՝ Անա­նիա Սա­նահ­նե­ցուն: Մեզ մաս­նա­վո­րա­պես 
հե­տաքրքրում էին հա­յե­րեն մեկ­նո­ղա­կան գրա­կա­նու­թյան մեջ մին­չեւ 
ԺԴ. դա­րը եղած Պո­ղո­սի թղթե­րի մեկ­նու­թյուն­նե­րը, որոնք քա­ղագրու
թյուն­ներ են՝ ստեղծ­ված մեծ մա­սով Հով­հան­նես Ոս­կե­բե­րա­նի եւ Եփ­րե
մի մեկ­նու­թյուն­նե­րի հատ­ված­նե­րով: Ըստ «Սուրբ Գրքի հա­յե­րեն մեկ
նու­թյուն­նե­րի մա­տե­նա­գի­տու­թյան»՝ նման գործ կա­տա­րել են Անա­նիա 
Սա­նահ­նե­ցին եւ Գեւորգ Կա­ղը, ընդ որում՝ եր­կու­սի աշ­խա­տու­թյունն էլ 
առայժմ ան­տիպ են25:
Ըստ ձե­ռագրա­ցու­ցակ­նե­րի՝ Մա­տե­նա­դա­րա­նում Գեւորգ Կա­ղի գոր

ծը կա 1320 (1211՞)26 եւ 7431 (ԺԳ. դ., Սա­նա­հին)27 ձե­ռագ­րե­րում, Անա
նիա Սա­նահ­նե­ցու­նը՝ 1208 (1739 թ., Երու­սա­ղեմ)28, 2691 (1618—1627 թթ., 
Տիգրա­նա­կերտ, Եղիա­զա­րու վանք)29, 2692 (1608 թ., Գլա­կայ վանք)30 ձե
ռագ­րե­րում: Անհ­րա­ժեշտ էր մեր քննու­թյան նյութ ձե­ռա­գի­րը հա­մե­մա­տել 
այս եր­կու գոր­ծի հետ: Բա­ցի 7431 ձե­ռագ­րից՝ մյուս­նե­րի նկա­րագրու­թյուն
ներն ար­դեն տպագր­ված էին Մայր ցու­ցա­կի հա­տոր­նե­րում, սա­կայն այս 
դեպ­քում նկա­րագրու­թյուն­նե­րով հնա­րա­վոր չէր հա­մե­մա­տու­թյուն կա­տա
րել: Եւ ահա թե ին­չու: Մեկ­նու­թյուն­նե­րի առանձ­նա­հատ­կու­թյունն այն է, 
որ յու­րա­քան­չյուր միա­վոր, գլուխ կամ մաս սկսվում է աստ­վա­ծաշն­չյան 
հատ­վա­ծով, որին հա­ջոր­դում է հա­մա­պա­տաս­խան մեկ­նու­թյու­նը: Ձե­ռագ
րե­րի նկա­րագրու­թյան սկզբունքն այն է, որ տրվի գոր­ծի յու­րա­քան­չյուր 

24  Նա­խա­պես նպա­տակ ու­նեինք այս հոդ­վա­ծում ներ­կա­յաց­նել նաեւ այդ ձե­ռա­գիրն ու 
նրա հետ կապ­ված ու­սում­նա­սի­րու­թյու­նը, բայց փաս­տե­րի ու քն­նու­թյան ծա­վա­լով պայ­մա­նա
վոր­ված՝ այդ ձե­ռագ­րի խնդ­րին կանդ­րա­դառ­նանք ա­ռան­ձին հոդ­վա­ծով:

25  Ի­նչ­պես ար­դեն նշե­ցինք, Ա­նա­նիա Սա­նահ­նե­ցու սույն աշ­խա­տու­թյան բնա­գի­րը կազ
մել եւ տպագրու­թյան է պատ­րաս­տում Մա­տե­նա­դա­րա­նի ա­վագ գի­տաշ­խա­տող, փ. գ. դ. 
Հ. Քյո­սե­յա­նը, ի­սկ Գեւորգ Կա­ղի աշ­խա­տու­թյան բնա­գի­րը կազ­մում է Մա­տե­նա­դա­րա­նի Ձե
ռագրա­գի­տու­թյան բաժ­նի մեր գոր­ծըն­կեր Գ. Թեր­զյա­նը:

26  Մայր ցու­ցակ, հտ. Դ, կազ­մե­ցին՝ Օ. Ք ե օ շ կ ե ր ե ա ն ,  Կ .   Ս ո ւ ք ի ա ս ե ա ն ,  Յ ,  Ք ե օ ս է ե ա ն , 
խմ­բագր.՝ Փ .  Ա  ն թ ա բ ե ա ն ի ,  Յ .  Ք  ե օ ս է ե ա ն ի ,  Ա .  Ղ  ա զ ա ր ո ս ե ա ն ի ,  Տ .  Շ  .   Հ ա յ ր ա պ ե տ ե ա ն ի , Եր
եւան, 2008, սյուն 911—916: 

27  Ցու­ցակ ձե­ռագրաց, հտ. Բ., կազ­մե­ցին՝ Օ .  Ե  գ ա ն յ ա ն ,  Ա .  Զ  ե յ թ ո ւ ն յ ա ն ,  Փ .  Ա  ն թ ա
բ յ ա ն , խմ­բագր.՝ Լ .  Խ ա չ ի կ յ ա ն ի ,  Ա .   Մ ն ա ց ա կ ա ն յ ա ն ի , Եր­եւան, 1970, սյուն 531:

28  Մայր ցու­ցակ, հտ. Դ, սյուն 637—648:
29  Մայր ցու­ցակ, հտ. Ը, սյուն 1199—1210:
30  Նույն տե­ղում, սյուն 1209—1214:

միա­վո­րի սկիզ­բը31: Իսկ մեկ­նո­ղա­կան գրա­կա­նու­թյան նկա­րագրու­թյան 
ժա­մա­նակ, բա­ցի բուն սկզբից, որը փաս­տո­րեն աստ­վա­ծաշն­չյան քաղ
վածք է, ան­պայ­մա­նո­րեն պետք է տալ նաեւ մեկ­նո­ղա­կան մա­սի սկիզ
բը, այ­լա­պես գոր­ծը միայն սկզբնա­տո­ղե­րով դի­տար­կե­լիս կթվա, թե գործ 
ունենք սուրբգրա­յին բնագ­րի հետ: Իսկ եթե գոր­ծում կան նաեւ պատ­ճառ
ներ, ապա դրանք եւս պետք է առանձ­նաց­վեն մեկ­նո­ղա­կան մա­սե­րից32: 
Այժմ նկա­րագրու­թյուն­ներն ար­վում են այս կերպ, սա­կայն տա­րի­ներ 
առաջ ար­ված որոշ նկա­րագրու­թյուն­նե­րում տրվել են միայն սկզբնա­տո
ղե­րը: Հա­մե­մա­տու­թյան հա­մար բե­րենք ՄՄ 1320 ձե­ռագ­րի մի քա­նի միա
վո­րի նկա­րագրու­թյուն՝ ըստ տպված ձե­ռագրա­ցու­ցա­կի եւ դրանց՝ մեր 
առա­ջար­կած տար­բե­րա­կը՝

Ձեռագրա­
ցուցակում33

Պետք է լինի

1. ե. 11բ—62բ Սրբոյն 
Եփրեմի — Գիտեմ, 
զի Նոր Կտակա­
րանքս…

1. ե. 11բ—2բ Սրբոյն Եփրեմի [Պատճառ թղթոյն Հռոմայեց­
ւոց] — Գիտեմ զի Նոր Կտակարանքս… վասն այլոց, որ իցեն 
ի թղթի աստ, առաքեալ գրէ առ Հռովմայեցիս յասել իւրում 
այսպէս:
— 12բ—62բ [Մեկնութիւն թղթոյն Հռովմայեցւոց] — [Բան]. 
Պաւղոս ծառայ Յիսուսի Քրիստոսի կոչեցեալ առաքեալ։ 
[Մեկն.] Մովսէս հինգ գիրս գրեաց, եւ ոչ ուրուք զանուն իւր 
եդ… այլ եւ աղաւթիւք աւգուտ լինել աշակերտելոցն:

31  Մինչեւ 2024-ը տր­վում էր նաեւ միա­վո­րի ա­վար­տը՝ ցույց տա­լու հա­մար նրա թե­րի կամ 
ամ­բող­ջա­կան լի­նե­լը:

32  Պետք է նկա­տի ու­նե­նալ, որ այս կերպ ար­ված նկա­րագրու­թյուն­նե­րի պատ­ճա­ռով կա
րող են նույ­նաց­ված լի­նել ի­նչ­պես պատ­ճառ­ներ ու մեկ­նու­թյուն­ներ պա­րու­նա­կող ձե­ռագ­րե
րը, այն­պես էլ տար­բեր հե­ղի­նակ­նե­րի եր­կերն ու խմ­բա­գիր մեկ­նու­թյուն­նե­րը, եւ բազ­մա­թիվ 
սխալ­նե­րի տե­ղիք տան: Օ­րի­նակ՝ ՄՄ 1376—1379 ձե­ռագ­րե­րը (Մայր ցու­ցակ, հտ. Դ.) ներ­կա
յաց­ված են «Յով­հան Ոս­կե­բե­րան, Եփ­րեմ Ա­սո­րի, Մեկ­նու­թյուն ԺԴ. Թղ­թոց Պո­ղո­սի» խո­րագ­րով 
եւ հղ­ված 1208 ձե­ռագ­րին, ո­րն Ա­նա­նիա Սա­նահ­նե­ցու գործն է (այս փաս­տի վրա մեր ու­շադ
րու­թյու­նը հրա­վի­րել է մեր գոր­ծըն­կեր Գա­յա­նե Թեր­զյա­նը): Ի­րո՞ք այս ձե­ռագ­րե­րը Սա­նահ­նե
ցու աշ­խա­տու­թյուն­ներն են, թե՞ միայն սկզբ­նա­տո­ղե­րի նույ­նու­թյամբ է նկա­րագ­րո­ղը ա­ռաջ
նորդ­վել՝ դրանք հղե­լով 1208-ին, այժմ նկա­րագրու­թյամբ ան­հնար է հաս­կա­նալ (քա­նի որ այս 
ձե­ռագ­րե­րի բո­վան­դա­կու­թյան ճշ­տու­մը դուրս է մեր խնդ­րից, բա­վա­րար­վում ե­նք միայն այս 
հար­ցը մատ­նան­շե­լով, հատ­կա­պես որ ձե­ռագ­րե­րը ԺԴ. եւ հե­տա­գա դա­րե­րի են, այ­սինքն, ան
գամ Ա. Սա­նահ­նե­ցու գոր­ծը լի­նե­լու դեպ­քում չեն նա­խոր­դում մեր քն­նու­թյան ա­ռար­կա ՄՄ 
1320-ին): Փաս­տո­րեն՝ այս եւ նմա­նա­տիպ նկա­րագրու­թյամբ ձե­ռագ­րե­րի հետ որ­եւէ ա­ռի­թով 
ա­ռնչ­վե­լիս ան­պայ­ման պետք է ստու­գել եւ հս­տակ ո­րո­շել բո­վան­դա­կու­թյու­նը՝ սխալ­նե­րից 
խու­սա­փե­լու հա­մար: 

33  Մայր ցու­ցակ, հտ. Դ., սյուն 912—913: Եվ այս­պես հա­ջորդ 10 միա­վոր­նե­րի հա­մար եւս:

2. բ. 63ա—123բ Յով­
հաննու Ոսկեբերանի 
Պատճառ Առաջին 
թղթոյն Կորնթաց­
ւոց — Կորնթոս քա­
ղաք է Ելլադացւոց...

2. բ. 63աբ Յովհաննու Ոսկեբերանի Պատճառ Առաջին 
թղթոյն Կորնթացւոց — Կորնթոս քաղաք է Ելլադացւոց... ի կար­
ծելոյն գիտել ինչ առաւել քան զայլսն իսկ զբանն ասէ:
— 64բ [Մեկնութիւն Ա. թղթոյն Կորնթացւոց] - [Բան]. Պաւղոս 
կոչեցեալ առաքեալ Յիսուսի Քրիստոսի: [Մեկն.] Տե՛ս, զիարդ 
վաղվաղակի առաջին բանիւքս զհպարտութիւն ամբարտա­
ւանութեան նոցա ի վայր կործանեաց եւ յերկիր ընկեաց զա­
մենայն պարծանս նոցա… որ ոչինչ մարդկային ունի եւ ոչ 
մարմնականս, այլ հոգեւոր իմն է:

3. գ. 124ա—63ա Յով­
հաննու Ոսկեբերանի 
Պատճառս Երկրորդ 
թղթոյն Կորնթաց­
ւոյ — Պարտ եւ պատ­
շաճ է ի քնին մտա­
նել…

3. գ. 124ա—5ա Յովհաննու Ոսկեբերանի Պատճառս Երկրորդ 
թղթոյն Կորնթացւոյ — Պարտ եւ պատշաճ է ի քնին մտանել… 
եթէ ընդէր բնաւ զՏիմոթէոս առանձինն իւրում համեմատեսցէ:
— 125ա [Մեկնութիւն Բ. թղթոյն Կորնթացւոց] — [Բան]. Պաւ­
ղոս առաքեալ Յիսուսի Քրիստոսի կամաւքն Աստուծոյ եւ 
Տիմոթէոս եղբայր: [Մեկն.] Քանզի յառաջնումն թղթի անդր 
խոստացաւ առաքեալ զնա առ նոսա… յայնժամ պաղեստի­
նացիքն միայն լսէին, իսկ այժմ ամենայն տիեզերք: 

Փաս­տո­րեն՝ առա­ջին դեպ­քում նկա­րագրու­թյան մեջ ունենք Եփ­րե­մի՝ 
Հռով­մա­յեց­վոց թղթի պատ­ճա­ռի սկզբնա­տո­ղը, իսկ ձե­ռագ­րի շա­րու­նա
կու­թյան մեջ եղած մեկ­նու­թյան կա­րեւոր ու բուն մա­սը բաց է թողն­ված: 
Նույն կերպ երկ­րորդ դեպ­քում նկա­րագրու­թյան մեջ բեր­ված է միայն 
Հով­հան Ոս­կե­բե­րա­նի Պատ­ճա­ռի սկզբնա­տո­ղը, իսկ բուն մեկ­նու­թյու­նը 
չկա: Նույնն է նաեւ եր­րորդ դեպ­քում: Նկա­րագրու­թյունն այն տպա­վո­րու
թյունն է ստեղ­ծում, որ ամ­բողջ ձե­ռա­գի­րը բո­վան­դա­կում է միայն Պո­ղո­սի 
թղթե­րի պատ­ճառ­նե­րը, ինչն իրա­կա­նում սխալ է, եւ ձե­ռագ­րի մա­սին 
միայն նկա­րագրու­թյամբ դա­տող ուսում­նա­սի­րո­ղը թյուր պատ­կե­րա­ցում 
կստա­նա: Նկա­տենք նաեւ, որ թեեւ ՄՄ 1320-ը բնագ­րի տե­սան­կյու­նից 
ամ­բող­ջա­կան ձե­ռա­գիր է, սա­կայն շա­րադ­րան­քը խո­րա­գիր չու­նի34։
Քա­նի որ մեզ ան­հրա­ժեշտ ձե­ռագ­րե­րի նկա­րագրու­թյուն­ներն ար

ված էին այս կերպ, եւ հնա­րա­վոր չէր հաս­կա­նալ նրանց իրա­կան տար­բե
րու­թյուն­նե­րը, պատ­վի­րե­ցինք ձե­ռագ­րե­րը եւ ինք­նու­րույ­նա­բար հա­մե­մա
տե­ցինք մեր ձե­ռագ­րի հետ: Իբ­րեւ Գեւորգ Կա­ղի ձե­ռա­գիր վերց­րինք ՄՄ 
1320-ը, իբ­րեւ Անա­նիա Սա­նահ­նե­ցու ձե­ռա­գիր՝ ՄՄ 2691-ը: Իրա­կա­նում շատ 
բարդ էր 300-ից ավե­լի թերթ ունե­ցող ձե­ռագ­րե­րը հա­մե­մա­տել իրար հետ, 

34  Խո­րագ­րեր չու­նի նաեւ ՄՄ 2691 եւ 2692 ձե­ռագ­րե­րում առ­կա նույն գոր­ծը, այս 2 ձե
ռագ­րե­րի դեպ­քում խո­րա­գիր չու­նե­նա­լու հան­գա­ման­քը նկա­տել եւ շեշ­տել է նաեւ Հ. Քյո­սե
յա­նը. տե՛ս նրա Ա­նա­նիա Սա­նահ­նե­ցի, էջ 43, ծնթ. 80։ 

մա­նա­վանդ դա ոչ թե միա­վոր­նե­րի զուտ կա­ռուց­ված­քա­յին հա­մե­մա­տու
թյուն էր (նրանք նույնն են՝ ըստ Պո­ղո­սի թղթե­րի հա­ջոր­դա­կա­նու­թյան), այլ 
տա­ռա­ցիո­րեն նա­խա­դա­սու­թյուն առ նա­խա­դա­սու­թյուն հա­մե­մա­տու­թյուն, 
քա­նի որ մեր ձե­ռագ­րերն ունեին մի բար­դու­թյուն եւս: Դրանք խմբա­գիր 
մեկ­նու­թյուն­ներ են, այ­սինքն՝ Պո­ղո­սի ամեն թղթի յու­րա­քան­չյուր հատ­վա
ծից հե­տո եկող մեկ­նու­թյու­նը եր­բեմն ոչ թե մի ամ­բող­ջա­կան հե­ղի­նա­կա­յին 
հատ­ված էր, այլ Ոս­կե­բե­րա­նի, Եփ­րեմ Ասո­րու եւ այ­լոց մեկ­նու­թյուն­նե­րից 
հա­վաք­ված շա­րադ­րանք: Հե­տեւա­բար միայն մի նա­խա­դա­սու­թյուն ստու­գե
լով եւ նույ­նու­թյու­նը կամ տար­բե­րու­թյու­նը ար­ձա­նագ­րե­լով՝ հա­ջորդ միա­վո
րին անց­նե­լը սխալ եզ­րա­կա­ցու­թյան կհան­գեց­ներ: Բա­ցի նա­խա­դա­սու­թյուն 
առ նա­խա­դա­սու­թյուն հա­մե­մա­տե­լով առաջ գնա­լուց՝ այլ տար­բե­րակ չկար 
ճիշտ եզ­րա­հանգ­ման հա­մար: Եւ պարզ դար­ձավ, որ ՄՄ 1320-ը նույ­նու­թյամբ 
հա­մա­պա­տաս­խա­նում է ՄՄ 2691-ին35, հե­տեւա­բար այն ոչ թե Գեւորգ Կա­ղի 
աշ­խա­տու­թյունն է, այլ Անա­նիա Սա­նահ­նե­ցու­նը: Նույ­նու­թյու­նը ցույց տա
լու հա­մար բե­րենք մի քա­նի օրի­նակ կա­մա­յա­կա­նո­րեն ընտր­ված էջե­րից.

ՄՄ 1320 ՄՄ 2691
1ա Յիրաւի ուրեմն մեք ողորմութիւն 
գտաք առ ձերով ապըստամբութեամբ: 
Զայսպիսի իրս տեսեալ Պաւղոսի՝ սաստէ 
երկոցունց կողմանցն, զի մի չարն տա­
րածիցի, զինքն ի մէջ բերեալ առնէ խա­
ղաղութիւն….

3ա Յիրաւի ուրեմն մեք ողորմութիւն 
գտաք առ ձերով ապստամբութեամբ: 
Զայսպիսի իրս տեսեալ Պաւղոսի՝ սաստէ 
երկոցունց կողմանցն, զի մի չարն տա­
րածիցի, զինքն ի մէջ բերեալ առնէ խա­
ղաղութիւն….

2ա Զի ոչ առին հրաման ի Տեառնէ գրել. 
բայց միայն բանիւ քարոզել, որպէս 
հրամայեցաւ նոցա. Գնացեալ, ասէ, քա­
րոզեցէք ընդ ամենայն տիեզերս: Եւ զի 
ոչ էր փոյթ նոցա ի վերջ տկարութիւնս 
մեր. թեպետ եւ տեղեակ իսկ եին, որպէս 
եւ ասեն Պօղոս՝ յաւուրս յետինս եկեսցեն 
ժամանակք չարք, լիցին մարդիկ անձնա­
սէրք եւ որ զհետն:

4ա Զի ոչ առին հրաման ի Տեառնէ գրել. 
բայց միայն բանիւ քարոզել, որպէս 
հրամայեցաւ նոցա, գնացեալ, ասէ, քա­
րոզեցէք ընդ ամենայն տիեզերս: Եւ զի 
ոչ էր փոյթ նոցա ի վերջ տկարութիւնս 
մեր. թեպետ եւ տեղեակ իսկ էին, որպէս 
եւ ասէն Պօղոս՝ յաւուրս յետինս եկեսցեն 
ժամանակք չարք, լիցին մարդիք անձնա­
սէրք եւ որ զհետն:

35  Թեեւ այս ձե­ռագրում աշ­խա­տու­թյու­նը եւս խո­րա­գիր չու­նի, սա­կայն նրա՝ Ա­նա­նիա 
Սա­նահ­նե­ցու տվյալ գոր­ծը լի­նե­լը, բա­ցի ու­սում­նա­սի­րող­նե­րի քն­նու­թյու­նից, փաստ­վում է 
հենց ձե­ռագ­րի հի­շա­տա­կա­րա­նում ե­ղած ձեւա­կեր­պու­մով «…­ցան­կա­ցող ե­ղէ սուրբ տա­ռիս, 
վասն ո­րոյ եւ փա­փա­գեալ իմ աս­տո­ւա­ծա­խօս վար­դա­պե­տու­թեան սուրբ ա­ռա­քե­լոյն Պօ­ղո­սի՝ 
բա­ցա­յայ­տեալ սր­բոյ հարցն Յով­հան­նու Ոս­կե­բե­րա­նի եւ Եփ­րե­մի, զոր եւ յե­տոյ այլ՝ ի սր­բոց 
վար­դա­պե­տաց հա­մա­ռօ­տեալ յԱ­նա­նիայ վար­դա­պե­տէ Սա­նահ­նին, որ էր ի ժա­մա­նակս կա­թո
ղի­կո­սու­թեան տեառն Պետ­րո­սի…» (Մայր ցու­ցակ, հտ. Դ., էջ 1203): 

12ա Սրբոյն Եփրեմի: Գիտեմ, զի Նոր 
կտակարանքս կամ պար/12բ/գեւաւք 
կամ ի ձեռն կարգին տուելոյ յունաց է 
տուեալ։ Քանզի բազմապատում շնորհօք 
խաւսեցան զառաքեալ, որք խաւսեցան 
ըստ առատ մեծութեան գիտութեան լե­
զուին իւրեանց:

11ա [Գ]իտեմ զի Նոր կտակարանքս կամ 
պարգեւօք կամ ի ձեռն կարգին տուելոյ 
յունաց է տուեալ։ Քանզի բազմապա­
տում շնորհօք խօսեցան զառաքեալ, որք 
խօսեցան ըստ առատ մեծութեան գի­
տութեան լեզուին իւրեանց:

32բ Վասն զի հնազանդութիւն /33ա/ ի 
սրտէ զանձնիշխանութիւնն յայտնէ։ Իսկ 
որում աւանդեցայք զԱստուծոյ աւգնա­
կանութիւնն ակնարկէ յաւրինակ վար­
դապետութեան ուղեղ կալ հաճոյական 
վարիւք:

27ա Վասն զի հնազանդութիւն ի սրտէ 
զանձնիշխանութիւնն յայտնէ: Իսկ որում 
աւանդեցայք զԱստուծոյ աւգնականու­
թիւն ակն արկէ յօրինակ վարդապետու­
թեան ուղիղ կալ հաճոյական վարուք:

123բ Վասն զի նա խստապէս զնոսա 
զկծեցոյց եւ ծանրագոյնս ամբաստա­
նեաց, բժշկէ այնուհետեւ ասելով՝ սէրն 
իմ, որ ի Քրիստոս Յիսուս, զի մի՛ կար­
ծիցեն, եթէ փաղաքշէ զնոսա։ Յայս կա­
տարեցի ի Քրիստոս Յիսուս, որ ոչ ինչ 
մարդկային ունի եւ ոչ մարմնականս, այլ 
հոգեւոր իմն է:

88ա Վասն զի նա խստապէս զնոսա 
զկծեցոյց եւ ծանրագոյնս ամբաստա­
նեաց, բժշկէ այսուհետեւ ասելով՝ սէրն 
իմ, որ ի Քրիստոս Յիսուս, զի մի՛ կար­
ծիցեն, եթէ փաղաքշէ զնոսա։ Յայս կա­
տարեաց ի Քրիստոս Յիսուս, որ ոչ ինչ 
մարդկային ունի եւ մարմնականս, այլ 
հոգեւոր իմն է:

223ա Ասաց այլուր, թէ՝ անսացէ՛ք առաջ­
նորդաց ձերոց եւ հպատա՛կ կացէք նոցա, 
զի նոքա տքնին վասն ոգւոց ձերոց, որ­
պէս թէ համարս տալոց են ընդ ձեր, զի 
յաւժարութեամբ արասցեն զայն եւ մի՛ 
յոգւոց հանելով, զի յոգւոց հանելովն չա­
րաց աշակերտացն է:

147ա Ասաց այլուր, թէ՝ անսացէ՛ք առաջ­
նորդաց ձերոց եւ հպատա՛կ կացէք նո­
ցա, զի նոքա տքնին վասն ոգւոց ձերոց, 
որպէս թէ համարս տալոց իցեն ընդ ձեր, 
զի յօժարութեամբ արասցեն զայն եւ մի՛ 
յոգւոց հանելով, զի յոգւոց հանելովն չա­
րաց աշակերտաց է:

246բ Վասն մարմնոյն ասաց այն, որ 
յառաջ քան զամենայն ինչ ասէ խոր­
հուրդ այնորիկ, որ զգեցաւն զնա: Զի 
նա է գլուխ եկեղեցւոյ աստ եւ անդ, որ է 
պատկեր աներեւութին Աստուծոյ:

 161բ Վասն մարմնոյն ասաց այն, որ 
յառաջ քան զամենայն ինչ ասէ խոր­
հուրդ այնորիկ, որ զգեցաւն զնա: Զի 
նա է գլուխ եկեղեցւոյ աստ եւ անդ, որ է 
պատկեր աներեւութին Աստուծոյ:

270բ Ոչ կամիմ, եթե տգէտք իցէք, եղ­
բա՛րք, վասն ննջելոցն, զի մի՛ տրտմիք որ­
պէս եւ այլքն, որոց ոչ գոյ յոյս [Ա. Թուղթ 
առ Թեսաղոնիկ., Դ. 12]: [Մեկն.] Քանզի 
երկոքին իսկ այսոքիկ յոյժ տրտմեցուցա­
նէին զնոսա. աղքատութիւնն եւ տրտմու­
թիւնն, որ եւ զամենայն իսկ մարդիկ:

 177ա Ոչ կամիմ, եղբա՛րք, եթե տգէտք 
իցէք վասն ննջելոցն զի մի՛ տրտմիցիք որ­
պէս եւ այլքն, որոց ոչ գոյ յոյս [Ա. Թուղթ 
առ Թեսաղոնիկ., Դ. 12]: [Մեկն.] Քանզի 
երկոքին իսկ այսոքիկ յոյժ տրտմեցուցա­
նէին զնոսա. աղքատութիւնն եւ տրտմու­
թիւնն, որ եւ զամենայն իսկ մարդիկ:

312ա Թուի ինձ, եթէ աստ զհրէից քահա­
նայիցն ակնարկէ, թէ չեն այնուհետեւ 
քահանայք, որ զանձինս յառաջ մատու­
ցանէին եւ զաւրէնս քահանայութեան 
ապականէին։

 200ա Թուի ինձ, եթէ աստ զհրէից քահա­
նայիցն ակն արկէ, թէ չեն այնուհետեւ 
քահանայք, որ զանձինս յառաջ մատու­
ցանէին եւ զօրէնս քահանայութեան 
ապականէին:

332ա Յիշեցէ՛ք զաւուրսն զառաջինսն, 
յորս լուսաւորեալ բազում ճգանց եւ չար­
չարանաց համբերէք [Առ Եբրայ. Ժ. 32]: 
Ճարտարք ի բժշկաց, յորժամ ի խորոց 
կտրեն զվէրն եւ ներքս ազդեցուցանեն 
զցաւն, ապա մխիթարութիւն ցաւոցն 
մատուցանեն: Այսպիսի ինչ եւ Պաւղոս 
ստրջացոյց զոգիս նոցա եւ խոցեաց 
գեհենին յիշատակաւք զայնոսիկ, որ 
զշնորհսն Աստուծոյ արհամարհեցին 
եւ ի Մովսեսի աւրինացն յայտ արար, թէ 
կորնչին:

 212ա Արդ, յիշեցէ՛ք զաւուր զառաջինսն, 
յորս լուսաւորեալ բազում ճգանց եւ չար­
չարանաց համբերեցէք [Առ Եբրայ. Ժ. 32]: 
Ճարտարք ի բժշկաց, յորժամ ի խորոց 
կտրեն զվէրն եւ ներքս ազդեցուցանեն 
զցաւն, ապա մխիթարութիւն ցաւոցն 
մատուցանեն։ Այսպիսի ինչ եւ Պօղոս 
ստրջացոյց զոգիս նոցա եւ խոցեաց 
գեհենին յիշատակօք զայնոսիկ, որ 
զշնորհսն Աստուծոյ արհամարհեցին 
եւ ի Մովսեսի աւրինացն յայտ արար, թե 
կորնչին:

351ա Տեսանե՞ս, զի առաջնորդն յորժամ 
արհամարհի, չպարտի վրէժ խնդրել, այլ 
ի մեծ վրէժ խնդիրն թողուլ. լալ, յոգւոց 
հանել:

222բ Տեսանե՞ս, զի առաջնորդն յորժամ 
արհամարհի, չպարտի վրէժս խնդրել, այլ 
ի մեծ վրէժ խնդիրն թողուլ. լալ եւ յոգւոց 
հանել:

377ա Եւ արդ, չէ պարտ կռուել, ասէ, այլ 
հեզ լինել առ ամենեսեան, զի խնդիրսն 
ոչ առանց կռուո լինի, զի Աստուծոյ խա­
ղաղութեանն ծառայի չէ պարտ կռուել: 
Քանզի մարթի հեզութեամբ մորմոքեցու­
ցանել, քան խստութեամբ ցածուցանել 
ուսուցիչ լինել:

240ա Եւ արդ, չէ պարտ կռուել, ասէ, այլ 
հեզ լինել առ ամենեսին, զի խնդիրսն ոչ 
առանց կռուոյ լինի, զի Աստուծոյ խա­
ղաղութեանն ծառայի չէ պարտ կռուող 
լինել: Քանզի մարթի հեզութեամբ մոր­
մոքեցուցանել, քան խստութեամբ ցածու­
ցանել ուսուցիչ լինել:

394ա Ոչ ծառայսն եթող դատարկս եւ իբ­
րեւ զնոսա եւս խառնեաց յաղաչանսն: 
Քանզի գիտեն եւս բազում անգամ 
եւ ծառայից բանք զտեարս ածել ի հա­
ւան։

251ա Ոչ զծառայսն եթող դատարկս 
եւ իբրեւ զնոսա եւս խառնեաց յաղա­
չանսն: Քանզի գիտեն եւս բազում ան­
գամ եւ ծառայից բանք զտեարս ածել ի 
հաւան:

Կա­րեւո­րը ոչ միայն այն է, որ Անա­նիա Սա­նահ­նե­ցու աշ­խա­տու­թյան 
նոր գտնված օրի­նա­կը ԺԳ. դա­րի է (հնա­րա­վոր է ան­գամ ԺԲ. դա­րա­վերջ), 
շուրջ 3 դա­րով ավե­լի հին մինչ օրս հայտ­նի­նե­րից, այ­լեւ ամ­բող­ջա­կան 
ձե­ռա­գիր՝ առանց բո­վան­դա­կու­թյու­նից պա­կա­սող թեր­թե­րի: Ձե­ռագ­րից 
պա­կա­սում է միայն վեր­ջից թե­րեւս հի­շա­տա­կա­րա­նը պա­րու­նա­կող թեր­թը 
եւ կազ­մո­ղի հի­շա­տա­կա­րա­նի մի մա­սը: Կազ­մո­ղի հի­շա­տա­կա­րա­նի առ­կա 
մա­սով էլ ձե­ռա­գի­րը մո­տա­վոր թվագր­վում է 1211 թ., ըստ եղած հե­տեւ­յալ 

տե­ղե­կու­թյան՝ «///ին Զա­քա­րիա­յի եւ Իւա­նէի, որով փո­խե­ցաւ ի Քրիս­տոս 
Զա­քա­րիայ եւ սուգ մեծ եթող Հա­յաս­տան եկե­ղե­ցեացս» (397ա)36:

ՄՄ 1320-Ի ՁԵՌԱԳՐԱԿԱՆ  
ԱՌԱՆՁՆԱՀԱՏԿՈՒԹՅՈՒՆՆԵՐԸ

ՄՄ 1320 ձե­ռագ­րի ըն­դար­ձակ նկա­րագրու­թյունն ար­դեն տպագր
ված է «Մայր ցու­ցա­կի» Դ. հա­տո­րում, որ­տե­ղից էլ քա­ղում ենք ան­հրա
ժեշտ տե­ղե­կու­թյուն­նե­րը՝ ըստ հար­կի հա­վե­լե­լով մեր դի­տար­կում­ներն ու 
նկա­տա­ռում­նե­րը։
Ձե­ռա­գի­րը բաղ­կա­ցած է 34 սմ եր­կա­րու­թյամբ եւ 25 սմ լայ­նու­թյամբ 

397 թեր­թից, որոն­ցից առա­ջին 16 եւ վեր­ջին 6 թեր­թե­րը մա­գա­ղաթ են, 
մնա­ցա­ծը՝ թուղթ։ Ձե­ռա­գի­րը բա­վա­կա­նին լավ է պահ­պան­ված, միայն 
204 թեր­թից սկսած վե­րին եւ 352-ից սկսած նաեւ ստո­րին մա­սե­րը խո­նա
վու­թյան հետ­քեր են կրում (գրա­դաշ­տի վնաս­ված որոշ բա­ռեր հե­տա­գա
յում մգաց­ված են սեւ թա­նա­քով)։ Ար­տա­քին լու­սա­ցա­կո­ղին երեւում են 
մուգ թա­նա­քաջ­րի հետ­քեր, որոնք թե­րեւս մա­տյա­նի թեր­թե­րի ստո­րին 
հատ­վա­ծի խո­նա­վաց­ման պատ­ճա­ռով են առա­ջա­ցել։
Ձե­ռագրա­ցու­ցա­կում բեր­ված են մա­տյա­նում առ­կա 4 հի­շա­տա­կա

րան­նե­րը։ 10ա էջի հի­շա­տա­կա­րա­նը գրչի ան­վան կամ գրչու­թյան որեւէ 
հան­գա­ման­քի մա­սին տե­ղե­կու­թյուն չի պա­րու­նա­կում. «Ո՛վ աս­տուա­ծա
սէր ըն­թեր­ցող եւ իմաս­տուն, մի՛ հայր ի խո­շո­րու­թիւն գրոցս, այլ ի շահն 
եւ ըստ այնմ չա­փոյ յի­շեայ զաշ­խա­տող սո­րայ»37։
Հա­ջորդ հի­շա­տա­կա­րա­նը կամ, ավե­լի ճիշտ է ասել, հի­շա­տա­կագրու

թյու­նը պա­րու­նա­կում է ստա­ցո­ղի, իսկ եր­րոր­դը՝ գրչի անու­նը.
167բ «Զստա­ցող սո­րին՝ զՊետ­րոս վար­դա­պետ յի­շեա՛, ո՛վ ըն­թեր­ցող»,
392ա «Ողոր­մեա՛, Աս­տուա՛ծ, Բարս­ղին՝ գրո­ղի սո­րա եւ ստա­ցո­ղի սո

րին. ամէն»38:
Վեր­ջին՝ 397ա էջի հի­շա­տա­կա­րա­նը ձե­ռագ­րի կազ­մո­ղինն է, սկզբից 

թե­րի. «///ին Զա­քա­րիա­յի եւ Իւա­նէի, որով փո­խե­ցաւ ի Քրիս­տոս Զա­քա

36  Մայր ցու­ցակ, հտ. Դ, սյուն 911: Հմմտ. ԺԳ. հիշ., էջ 79։
37  Մայր ցու­ցակ, հտ. Դ., սյուն 914:
38  Նույն տե­ղում: 167բ հի­շա­տա­կա­րա­նում «Զս­տա­ցող» բա­ռի «ս» տա­ռը ցու­ցա­կում վե

րա­կանգն­ված է []-ով, սա­կայն ձե­ռագրում այն հս­տակ գր­ված է, վե­րա­կանգն­ման կա­րիք չկա;

րիայ եւ սուգ մեծ եթող Հա­յաս­տան եկե­ղե­ցեացս: Արդ, ես՝ յոք­նա­մեղս 
Պետ­րոս, ար­տա­սուաւք եւ ոգե­հեծ պա­ղա­տա­նաւք ան­կա­նիմ առ ոտս ձեր 
յի­շել39 զմեզ ի սուրբ յա­ղաւթս ձեր եւ խնդրել ի Քրիս­տո­սէ զթո­ղու­թիւն 
մե­ղաց մե­րոց եւ ուր եւ վի­ճա­կես­ցի կա­տա­րել զյի­շա­տակս մեր պա­տա­րա
գաւք անա­րատ Գա­ռինն Աս­տու­ծոյ, որ բառ­նայ զմեղս աշ­խար­հի, եւ առ
հա­սա­րակ յի­շո­ղացդ եւ յի­շե­ցե­լոցս ի գիրս ողոր­մես­ցի մար­դա­սէրն Քրիս
տոս, որ է աւրհ­նեալ յա­ւի­տեանս. ամէն:
Կազ­մե­ցաւ ձե[ռամբ] իմով՝ Պետր[ոսի ան]ար­ժան կրաւն[աւո­րի] քա

հա­նայ /// »:
Կազ­մո­ղի հի­շա­տա­կա­րա­նին ամե­նայն հա­վա­նա­կա­նու­թյամբ նա­խոր

դել է ձե­ռագ­րի բուն հի­շա­տա­կա­րա­նը, որը պա­րու­նա­կող թեր­թը կորս
վել է։ Ձե­ռագրա­ցու­ցա­կում ար­տա­հայտ­ված չէ մա­տյա­նում առ­կա եւս 
3 հի­շա­տա­կագրու­թյուն, որ թեեւ տե­ղե­կու­թյուն չեն հա­ղոր­դում ձե­ռագ­րի 
ստեղծ­ման վե­րա­բե­րյալ, սա­կայն պետք է ան­պայ­մա­նո­րեն նշվեին։ Այդ 
հի­շա­տա­կագրու­թյուն­ներն են.
288բ «Զստա­ցող սո­րին եւ զգծողս յի­շե­ցէ՛ք աղա­չեմ»։
370ա «Ո՛վ աս­տուա­ծա­սէ՛ր ըն­թեր­ցողք, յի­շես­ջի՛ք յա­ղաւթս զան­պի­տան 

գծողս եւ զծնաւղսն իմ, եւ զստա­ցող սո­րին»։
384ա «Ողոր­մեա՛, Աս­տուա՛ծ, գրո­ղի սո­րա եւ ստա­ցո­ղի»։
Փաս­տո­րեն՝ եղած հի­շա­տա­կա­րան­նե­րը հայտ­նում են գրչի, ստա­ցո­ղի 

եւ կազ­մո­ղի անուն­նե­րը։ Ան­հայտ են մնում ձե­ռագ­րի գրչու­թյան վայրն ու 
ճշգրիտ թվա­կա­նը, թեեւ պայ­մա­նա­կա­նո­րեն այն 1211 թվա­կանն է Մայր 
ցու­ցա­կում եւ 1212 թ. ԺԳ. դա­րի հի­շա­տա­կա­րան­նե­րի ժո­ղո­վա­ծու­ում՝ ըստ 
ձե­ռագրում Զա­քա­րե իշ­խա­նի մահ­վան հի­շա­տա­կու­թյան40։
Ձե­ռագ­րի մեր քննու­թյու­նը ցույց տվեց, որ այն իրա­կա­նում ունի 

2 գրիչ, թեեւ «Մայր ցու­ցակ»-ի նկա­րագ­րող­նե­րը նշել են միայն Բար­սե
ղին։ Այս վրի­պու­մը մեղ­մաց­նում է այն հան­գա­ման­քը, որ նկա­րագրու
թյան մեջ տրված է գրի 2 նմուշ, այ­սինքն՝ նկատ­վել է, որ ձե­ռագրում 
տար­բեր գրեր կան։ Գրիչ­նե­րի ձեռ­քե­րը հստակ զա­նա­զա­նե­լի են. մեզ 
ան­հայտ, անա­նուն գրի­չը գրել է 1ա-ից մին­չեւ 42ա էջի առա­ջին 3 տո
ղը, ապա շա­րու­նա­կել եւ ավար­տել է Բար­սեղ գրի­չը։ Անա­նու­նը գրի­չը 

39  Ձե­ռագրա­ցու­ցում՝ «յի­շեալ»։
40  Հայ ժո­ղովրդի պատ­մու­թյուն, հտ. 3, պատ. խմբ.՝ Բ .  Ա  ռ ա ք ե լ յ ա ն , Եր­եւան, 1976, Էջ 

976:

գրել է անց­ման բո­լորգ­րով41, երբ միա­ժա­մա­նակ հան­դես են գա­լիս եր­կա
թա­գիր ու բո­լոր­գիր տա­ռա­տե­սակ­նե­րը: Հատ­կա­պես հստակ եր­կա­թագ
րով գրված են՝ Հ, Ձ, Ճ, Մ, Չ, Պ, Ջ տա­ռե­րը, իսկ բո­լորգ­րի ար­տա­հայ­տիչ 
ձեւ ունեն ա-ն՝ եռաս­տեղն, զ-ն, յ-ն: Տար­բեր են ե եւ է տա­ռե­րը, գոր
ծած­ված է եւ-ը: Բար­սեղ գրի­չը գրել է մի տե­սակ ան­փույթ բո­լորգ­րով: 
Այս­տեղ տա­ռա­ձեւերն ար­դեն հա­մա­տա­րած բո­լոր­գիր են: Եթե անա­նուն 
գրչի տա­ռե­րը տո­ղում գրե­թե հա­վա­սար բարձ­րու­թյան են, ապա Բար­սեղ 
գրչի տո­ղե­րում կան հստակ վե­րեւ բարձ­րա­ցող եւ ներ­քեւ իջ­նող տա­ռեր: 
Բար­սեղ գրի­չը եւս տար­բե­րա­կում է Է եւ Ե տա­ռե­րը, գոր­ծա­ծում է եւ: 
Ներ­կա­յումս մեր ունե­ցած տվյալ­նե­րը բա­վա­կա­նին քիչ են Բար­սեղ գրի
չին կամ Պետ­րոս վար­դա­պե­տին այլ ձե­ռագ­րե­րի հի­շա­տա­կա­րան­նե­րում 
գտնե­լու հա­մար, սա­կայն հու­սանք՝ ապա­գա­յում որեւէ տե­ղե­կու­թյուն 
կգտնվի նրանց մա­սին:
Մի հե­տաքր­քիր երեւույթ էլ է ան­նկատ մնա­ցել ձե­ռագ­րի ուսում­նա

սի­րող­նե­րի հա­յաց­քից. 124բ էջի ստո­րին լու­սան­ցում կա հե­տա­գա­յի հի
շա­տա­կագրու­թյուն։ Այն գրված է առանց թա­նա­քի, տպա­վո­րու­թյուն է, 
որ ուղ­ղա­կի գրչա­ծայ­րով խազ­ված է թղթի վրա, բայց խազ­ված է այն
պես, որ դա­րեր անց էլ ուշա­դիր լի­նե­լու դեպ­քում կա­րե­լի է կար­դալ. 
«Ես՝ մե­ղա­ւոր Մկրտիչ ծա­ռայ Քրիս­տո­սի. ամէն։ Տէր Փի­լի­պոս վար­դա
պե­տին»։ «Ամէն» բա­ռից հե­տո նույն եղա­նա­կով տե­րեւ է նկար­ված։ Հի
շա­տա­կագրու­թյու­նը գրված է ան­վարժ ու ան­փույթ բո­լորգ­րով։ Թեեւ 
դժվար է այս­պես գրված 2 տո­ղը թվագ­րե­լը, հա­վա­նա­կան ենք հա­մա­րում 
ԺԷ. դա­րին պատ­կա­նե­լը։
ՄՄ 1320 ձե­ռա­գի­րը եղել է Էջ­միած­նի բուն հա­վա­քա­ծուի42 (հնա­գույն 

հա­վա­քա­ծուն) մաս, կրել է 1361 հա­մա­րը43 եւ ներ­կա­յաց­ված է «Կա­րե
նյանց» ցու­ցա­կում44:

41  Այս գիրն ու­սում­նա­սի­րող­նե­րը այլ կերպ կո­չում են «­խա­ռը գլ­խա­գիր-փոք­րա­տառ» (եր
կա­թա­գիր-բո­լոր­գիր), ման­րա­մասն տե՛ս Մ .  Ս թ ո ո ւ ն ,  Տ . Գ ո ւ յ ո ւ մ ճ ե ա ն ,  Հ . Լ  ե մ ա նն  , Հայ­կա
կան հնագրու­թեան ալ­բոմ, Եր­եւան, 2002, էջ 102—104:

42  Տե՛ս Ցու­ցակ ձե­ռագրաց, հտ. Ա., սյուն 43, 46:
43  Տե՛ս Ցու­ցակ ձե­ռագրաց, հտ. Բ., կազ­մե­ցին՝ Օ. Ե­գա­նյան, Ա. Զեյ­թու­նյան, Փ. Ան­թա

բյան, խմ­բագր.՝ Լ. Խա­չի­կյա­նի, Ա. Մնա­ցա­կա­նյա­նի, Եր­եւան, 1970, սյուն 1493:
44  Տե՛ս Մայր ցու­ցակ ձե­ռա­գիր մա­տե­նից գրա­դա­րա­նի Սր­բոյ Ա­թո­ռոյն Էջ­միած­նի, Թիֆ

լիզ, 1865, էջ 162: Ձե­ռագ­րի մա­սին այս­քանն է՝ «­Մեկ­նու­թիւն չո­րեք­տա­սան թղ­թոցն Պօ­ղո­սի՝ 
գրեալ ի մա­գա­ղա­թի եւ ի թուղթ բամ­բա­կի. չու­նի զյի­շա­տա­կա­րան»:

ԱՄՓՈՓՈՒՄ

Այս­պի­սով՝ Մ. Մաշ­տո­ցի ան­վան Մա­տե­նա­դա­րա­նում ձե­ռագրա­ցու
ցա­կի պատ­րաստ­ման հա­մար հեր­թա­կան ձե­ռագ­րի նկա­րագրու­թյան 
ըն­թաց­քում մեզ հա­ջող­վեց գտնել Անա­նիա Սա­նահ­նե­ցու «Մեկ­նու­թիւն 
չո­րեք­տա­սան թղթոցն Պօղո­սի» աշ­խա­տու­թյան մի ան­հայտ օրի­նակ՝ ՄՄ 
1320 ձե­ռա­գի­րը (ԺԳ. դա­րաս­կիզբ), որի բնա­գի­րը մինչ օրս թե՛ ձե­ռագ­րի 
հա­մա­ռոտ ու ըն­դար­ձակ նկա­րագրու­թյու­նը պատ­րաս­տող ձե­ռագրա­գետ
նե­րի եր­կու սե­րունդ­նե­րը եւ թե՛ ուսում­նա­սի­րող­նե­րը թյու­րի­մա­ցա­բար վե
րագ­րել են Գեւորգ Կա­ղին:
ՄՄ 1320 ձե­ռա­գիրն ըն­դօ­րի­նակ­վել է այս գոր­ծի՝ ցարդ շրջա­նա­ռու

թյան մեջ եղած ձե­ռագ­րե­րից 3 դար առաջ: Այդ­պի­սով, այն այ­սօր Անա
նիա Սա­նահ­նե­ցու «Մեկ­նու­թիւն չո­րեք­տա­սան թղթոցն Պօ­ղո­սի առա­քե
լոյն» աշ­խա­տու­թյան փաս­տա­ցի հայտ­նի հնա­գույն օրի­նակն է:
Գործ­նա­կա­նում սա կա­րեւոր է սույն բնագ­րի կազ­մու­թյան եւ բնագ­րի 

վե­րա­բե­րյալ ուսում­նա­սի­րու­թյուն­նե­րի հա­մար: Տե­սա­կա­նո­րեն այս դեպ­քը 
եւս մեկ ան­գամ ցույց է տա­լիս հա­յե­րեն ձե­ռագ­րե­րի նկա­րագրու­թյան ու 
ձե­ռագրա­ցու­ցակ­նե­րի կազ­մու­թյան հետ կապ­ված հե­տեւ­յալ խնդիր­նե­րի 
առաջ­նայ­նու­թյու­նը.
ա. Որ­քան էլ այժմ ուսում­նա­սի­րող­նե­րին հայտ­նի է հա­յե­րեն ավանդ

ված ձե­ռագրա­կան ժա­ռան­գու­թյան ընդ­հա­նուր պատ­կե­րը՝ ըստ հա­վա­քա
ծու­նե­րի, որ­քան էլ տար­բեր դա­րե­րում նկա­րագ­րող­նե­րը պատ­րաս­տել են 
ձե­ռագրա­ցու­ցակ­ներ եւ բա­վա­կա­նին մեծ աշ­խա­տանք կա­տա­րել այդ 
ուղ­ղու­թյամբ, հա­յե­րեն ձե­ռագ­րե­րի նկա­րագր­ման փու­լը դե­ռեւս ավարտ
ված չէ: Ավե­լին, պետք է փաս­տել, որ ձե­ռագրա­ցու­ցակ­նե­րի կազ­մու­թյան 
ըն­թաց­քում շատ հե­տաքր­քիր ու ար­ժե­քա­վոր բա­ցա­հայ­տում­ներ կլի­նեն 
առա­ջի­կա­յում:
բ. Ժա­մա­նա­կը ցույց է տա­լիս, որ սխալ է այն մտայ­նու­թյու­նը, թե 

եղած նկա­րագրու­թյուն­ներն ար­ված չա­փով բա­վա­րար են, իսկ մնա­ցածն 
ավե­լի նեղ ու որո­շա­կի ուղղ­վա­ծու­թյան մաս­նա­գե­տի խնդիր է: Մեր գոր
ծըն­կեր­նե­րի ու մեր աշ­խա­տան­քով փաստ­վում է, որ կան նյու­թեր, որոնք 
եր­բեք էլ չեն բա­ցա­հայտ­վի ու ճշգրտվի՝ առանց հա­մա­կարգ­ված եւ հեր
թա­կան նկա­րագր­ման աշ­խա­տանք­նե­րի:
գ. Ձե­ռագ­րի նկա­րագրու­թյան աշ­խա­տանք­նե­րը սոսկ մե­խա­նի­կա­կան 

կամ մա­կե­րե­սա­յին աշ­խա­տանք­ներ չեն, այլ առան­ձին ձե­ռագրա­գի­տա

կան, բնագրա­գի­տա­կան ու աղ­բյու­րա­գի­տա­կան քննու­թյուն­ներ: Այ­լա­պես 
ԻԱ. դա­րում ձե­ռագրա­ցու­ցա­կի կազ­մու­թյու­նը կդառ­նա նախ­կի­նում ար
ված աշ­խա­տանք­նե­րի սոս­կա­կան կրկնու­թյուն՝ առանց նոր հայտ­նա­բե
րում­նե­րի:
Այ­սու կար­ծում ենք՝ որ­քան էլ աղ­բյու­րա­գի­տա­կան, բնագրա­գի­տա

կան, լեզ­վա­բա­նա­կան եւ այլ տա­րա­տե­սակ քննու­թյուն­նե­րի հա­մար 
ԻԱ. հա­րյու­րա­մյա­կում նոր փուլ է սկսվել՝ ձե­ռագրա­կան հսկա­յա­ծալ նյու
թի մատ­չե­լիու­թյամբ, կու­տակ­ված փոր­ձով, աշ­խա­տան­քի որո­շա­կի արա
գաց­մամբ, սա­կայն մին­չեւ հա­յե­րեն ձե­ռագ­րե­րի հա­մար չու­նե­նանք կա
տա­րյա­լին հնա­րա­վո­րինս մոտ ամ­բող­ջա­կան ու վերջ­նա­կան նկա­րագրու
թյուն­ներ, բո­լոր տե­սա­կի աշ­խա­տանք­նե­րի զգա­լի մա­սը մնա­լու է թե­րի, 
իսկ եր­բեմն ան­գամ՝ սխալ վերջ­նար­դյուն­քով: Դա, ան­շուշտ, չի նշա­նա
կում արա­գաց­ված կեր­պով ավար­տին հասց­նել աշ­խա­տան­քը՝ բաց թող­նե
լով բո­լոր տե­սա­կի կա­րեւո­րու­թյուն­ներն ու նման հար­ցե­րը։

ՀԻՄՆԱԲԱՌԵՐ

Կաթողիկոս, ԺԱ. դար, հայ մատենագիրներ, խմբագիր մեկնություն, Պո­
ղոսի թղթերի մեկնություն, հայերեն ձեռագրեր, Մատենադարան, ձեռագրա­
ցուցակ, ՄՄ 1320։

РЕЗЮМЕ

В процессе описания и составления каталога армянских рукописей Мате-
надарана иногда происходят уточнения и открытия, которые требуют отдель-
ного научного объяснения и представления, учитывая важность материала. По-
добный случай относится к рукописи № 1320, датируемой началом XIII века. 
В кратком и генеральном каталогах Матенадарана она указана как толкование 
на посланий апостола Павла, приписываемое Геворгу Кагу (XI в.). Это мнение 
до сих пор принималось исследователями. Однако наше исследование показы-
вает, что текст в данной рукописи принадлежит не Геворгу Кагу, а известному 
богослову XI века Анании Санахнеци. Его толкование также носит то же назва-
ние и состоит из толкований посланий Павла, основанных в основном на тру-

дах Иоанна Златоуста и Ефрема Сирина. До настоящего времени самой ранней 
известной армянской рукописью этого сочинения считалась рукопись XVI в., 
тогда как наша новая рукопись была переписана на 3 столетий раньше. Настоя-
щее исследование не только доказывает подлинное авторство произведения, но 
и подчеркивает важную роль детального описания рукописей в армяноведении.

SUMMARY

In the process of describing and compiling a catalogue of Armenian manuscripts 
at the Matenadaran, clarifications and discoveries sometimes occur that require 
separate scientific explanation and presentation, given the importance of the material. 
Such a case applies to manuscript No. 1320, dated to the early 13th century. In the 
brief and general catalogues of the Matenadaran, it is listed as a Commentary on the 
Pauline Epistles, attributed to Gevorg Kagh (11th century). This opinion has been 
accepted by scholars until now. However, our research shows that the text in this 
manuscript does not belong to Gevorg Kagh, but to the well-known 11th-century 
theologian Anania Sanahnetsi. His interpretation also bears the same name and 
consists of commentaries on Paul’s Epistles, based mainly on the works of John 
Chrysostom and Ephrem the Syrian. Until now, the earliest known Armenian copy of 
this commentary dated to the 16th century, whereas this newly identified manuscript 
was copied three centuries earlier. This study not only proves the authenticity of the 
work’s authorship, but also highlights the important role of detailed descriptions of 
manuscripts in the Armenian studies.




